
Kantite moun yo ki pa gen asirans nan New York ap kontinye bese, li pami sa ki pi
ba yo nan nasyon an

Gen plis pase 4.8 milyon Nouyoke ki enskri nan NY State of Health

Jodi a, Gouvené Andrew M. Cuomo te anonse nan dat 1lye Novanm, NY State of Health
- Mache Plan Asirans Medikal (Health Plan Marketplace) Eta New York la ak yon lidé
nasyonal nan enskri moun nan asirans medikal bon kalite ak bon mache - pral komanse
setyem peryod enskripsyon anyeél li an pou Nouyoke ki vle asirans medikal bon kalite,
bon mache an 2020.

"New York fyé pou li se yon lidé nasyonal nan ofri rezidan eta a aksé a swen medikal
nan yon mache solid ak dinamik”, Gouvene Cuomo te deklare. "Malgre menas agresif
yo kontinye ap fe nan nivo federal la pou demantibile Lwa sou Swen Bon Mache a
(Affordable Care Act) epi bloke akse a swen medikal, nou kontinye ap vanse. Nou kwe
swen medikal se yon dwa, pa yon liks, epi nou pral kontinye efé nou yo pou offri
Nouyoke yo asirans medikal bon kalite, bon mache."

Nan New York, kantite moun ki pa gen asirans yo redui pa 1.2 milyon depi 2010, sa gen
ladan yon milyon depi Mache NY State of Health la te ouvé an 2013. Gen plis pase 4.8
milyon moun ki enskri kounye a nan asirans nan NY State of Health.

Enskripsyon Ouve a pou Plan Asirans Kalifye (Open Enrollment for Qualified Health
Plans) ap komanse 1ye Novanm 2019 epi | ap kontinye jiska 31 Janvye 2020. Moun Ki
fek enskri yo kapab fé demann asirans apati de 1ye Novanm 2019. Moun ki deja enskri
yo gen dwa komanse renouvle asirans yo nan dat 16 Novanm. Mache a ofri yon chwa
plan asirans pami tout pwogram Mache a nan tout konte eta a, avek asistans an peson
gratis disponib pou ede konsomate yo cheche epi enskri nan pi bon kouveéti a pou tét yo
ak fanmi yo.

P ap gen ogmantasyon pri pou preske ankenn moun ki enskri nan Mache a an 2020,
sa gen ladan sa ki nan Medicaid, Child Health Plus, Essential Plan ak Plan Asirans
Kalifye (Qualified Health Plans) ki resevwa kredi enpo yo. Konsomaté ki resevwa kredi
enpo sou taks yo p ap wé ankenn chanjman, oswa nan seten ka y ap we yon ti bés, nan
kou asirans la konpare avéek 2019.

Konsomaté yo dwe enskri oswa renouvle disi 15 Desanm, pou asirans k ap komanse
lye Janvye 2020. Enskripsyon nan Essential Plan, Medicaid ak Child Health Plus ouve
pandan tout ane a.



Konsomaté yo kapab gade opsyon plan asirans medikal yo epi estime sa y ap peye an
2020 anliy, pa telefon, oswa avék ed yon asistan an péson. NY State of Health ajoute
yon nouvo zouti k ap kalkile apepré ki kantite lajan k ap soti nan poch ou nan sit web la
pou ede konsomate k ap chéche plan yo, epi k ap pemet yo konpare prim yo epitou
estime lajan k ap soti nan poch yo pou diferan Plan Asirans Medikal Kalifye ki disponib
yo.

Komisé Depatman Sante (Department of Health) Eta New York la, Dokté Howard
Zucker, te di, "Sou direksyon Gouvene Cuomo, nou redui radikalman kantite Nouyoké
ki pa gen asirans yo, epi n ap kontinye fé chif sa yo bese chak ane. Si w pa gen asirans,
pwofite chans sa a epi enskri nan yon plan pandan peryod Enskripsyon Ouve sa a, epi
si kounye a ou gen asirans nan NY Sate of Health, pa bliye renouvle kouveti w lan pou
ane k ap vini an".

Direkte Egzekitif NY State of Health la Donna Frescatore te deklare, "Pandan n ap
komanse setyém Peryod Enskripsyon Ouve nou an, New York rete pi angaje toujou nan
fe Nouyoke yo jwenn asirans. Nou fye reyisit nou nan bese kantite moun ki pa asire yo
nan eta a epi nou pral travay pou ede plis Nouyoké jwenn swen medikal bon mache yo
merite a an 2020".

Pou enskri nan yon plan asirans konsomaté yo kapab:

e Rele Sant Sévis pou Kliyan an nan 1-855-355-5777
« Konekte sou sit web la nan nystateofhealth.ny.qov
« Rankontre avék yon asistan an péson. W ap jwenn yon asistan isit |a.

Reprezantan NY State of Health yo ap disponib nan anpil aktivite toupatou nan eta a
pou edike Nouyoké yo sou Mache a, epi pou enskri konsomate yo nan plan asirans. W
ap jwenn yon lis kote disponib sou Kat Aktivite NY State of Health la.

